
Réckbléck op d’Leeschtung vum Marc Wevyer als LEADER-Prasident

De Weyesch Marc huet de 4. August an enger Comitéssitzung vum Létzebuerger Wénzer-
verband seng Démissioun als Prasident agereecht. Domadder ass hien och net méi
Prasident vum LEADER Miselerland.

Nawell bedauere mir dése Réckzuch, vu datt dat Ganzt fir eis elo iwwerraschend koum —
och wann’s Du, Marc, intern émmer kloer kommunzéiert hats, an den nachsten Méint wélle
kierzer ze trieden.

Doweéinst géllt et fir eis, deng Decisioun ze respektéieren.
An et géllt haut, Dir, Marc, en décke Merci ze soen - net némme fir 22 Joer beim LEADER,
ma fir 43 Joer benevolat Engagement fir d’'Regioun a fir de Wénzerberuff.

Du hues 35 Joer am Comité vum Wénzerverband matgeschafft a stoungs 25 Joer als
Prasident un der Spétzt vum Wénzerverband (zanter dem Joer 2000).

Als jonke Verbandsprasident wars Du deen Haapt-Initiator vum Groupe d’Action Locale
LEADER Miselerland. Zanter dem Joer 2003 hues du dech elo iwwer 22 Joer als Prasident
vum LEADER immens engagéiert agesat fir eng positiv regional Entwécklung op der
Létzebuerger Musel. E grousst Liewenswierk!

Op désem Wee hues du bei eng Jett Projeten deng Iddien & deng Experience eraginn, hues
aktiv matgeschafft.

Enner denger Présidence huet de LEADER eng 8 Mio. Euro an innovativ Projeten
investéiert. En total huet de LEADER op denger Musel eng 100 Projeten entwéckelt,
emgesat, matfinanzéiert.

Dés LEADER-Projeten hunn d’Regioun virubruecht, hunn d’Zesummenaarbecht am
Miselerland gestarkt, hunn e stabile Reseau vun de verschiddenste Akteuren opgebaut.
Wichteg woar Dir beim LEADER - wéi och beim Wénzerverband - Emmer eng gudd
Zesummenaarbecht, net némmen an der Regioun selwer, ma och mat den Noperen am
Museldall & mat de Beruffskollegen am Ausland.

Du hues dech engagéiert op europaeschem Niveau an der AREV = Assemblée des Régions
Européenes Viticoles. Du hues gudd Kontakter opgebaut mam Déitschen & dem Eistraicher
Waibauverband an denge Wénzerkollegen am Alsace & am Lottréngen.

Du wars Mat-Initiateur & ,,Griindervater” & zanter 11 Joer éischte Prasident vun der Terroir
Moselle GEIE, deem Groupement européen d'intérét économique aus létzebuerger,
franséischen an daitsche Wainorganisatiounen aus dem Museldall téschent Toul am
Frankrdich a Kuebelenz am Daitschland.

Op deng Initiativ hin koum de Siege vun Terroir Moselle op Gréiwemaacher bei de
Weénzerverband. Esou konnte si zwee grouss INTERREG-Projeten lancéiert.

Enner denger Regie huet LEADER Miselerland zesumme mat der déitscher Nopeschregioun
Moselfranken am Joer 2014 eng gemeinsam transnational LEADER-Strategie entwéckelt.
Op déser Basis goufen zanterhier eng 15 grenziwwerschraidend LEADER-Projete mat eisen
daitschen Noperen émgesat.

Du hues mat dofir gesuergt, dass de Regionalmanagment vum EOM (= Ent-
wicklungskonzept Oberes Moseltal) sai Siege am Haus vum Wénzerverband krut.
Doduerch kénnen de Martin & d‘Lara een EU-Budget vu 6,7 Mio. Euro verwalten &
grenziwwerschraidend Projeten iwwer INTERREG finanzéieren.

Et ass dai Verdéngscht, Marc, datt haut 7 kompetent Mataarbechter vu verschidden
Institutiounen zesummen am Gebai vum Weénzerverband fir d’Regioun schaffen — an datt
dést Gebai zu engem ,,Haus vun der regionaler Entwécklung” konnt wuessen.

Donieft wars Du Member am CA vun der Entente touristique - an iwwer dést Mandat och
Member am CA vum Office Régional Touristique vun der Létzebuerger Musel.

Mandater vum Wénzerverbands hats Du och bei der Banque Raiffeisen, am CES (=Conseil
économique et social) & am Comité de suivi vum Nationale Strategieplang fir
d‘Landwirtschaft.

Fir ddin immens groussen Asaz am Bénévolat fir d’‘Regioun iwwer dés laang Zait & mat
désem grousse Succes soe mer Dir e grousse Merci, |éiwe Marc.

Am Numm vum LEADER, senge Memberen & Delegéierten, sengem Comité & sengen
Employéen wénschen ech Dir, Iéiwe Marc, vun Haerzen alles Guddes fir d’Zukunft.

Ad multos annos! Genéiss deng méi frai Zait!

23, Route de Tréeves e L-6793 Grevenmacher Cofiancs par 3 LE GOUVERNEMENT
B.P.57 e L-6701 Grevenmacher I'Union européenne DU GRAND-DUCHE DE LUXEMBOURG
(+352) 7501 39 e www.leader.eu
miselerland@leader.lu

Ministére de I'Agriculture,




